
殺蟲之劑 

烏梅丸《張仲景方》治蚘厥。 

原文 

烏梅丸用細辛桂，人參附子椒薑繼，黃連黃柏及當歸，

溫藏安蚘寒厥劑。 

 

註釋 

烏梅(醋浸蒸)三百箇、細辛、桂枝、附子(泡)、人參、黃柏各六兩，黃連一

斤、乾薑十兩、川椒(去汗)、當歸各四兩。治傷寒厥陰證，寒厥吐蚘。○蟲得酸

則伏，故用烏梅﹔得苦則安，故用連、柏。蟲因寒而動，故用附子、椒、薑、當

歸補肝，人參助脾，細辛發腎邪，桂枝散表風。程郊清曰：名曰安蚘,實是安胃,

故仲景云,併主下痢。 

 


